
தமிழ்ப் பழமொழிகள்








அட்டைக் கடியும் அரிய வழி நடையும் கட்டை இடறுதலும் காணலாம் கண்டியிலே. 

அட்டைக்குத் தெரியுமா கட்டில் சுகம்? 

அட்டைக்கும் திருப்தி இல்லை; அக்கினிக்கும் திருப்தி இல்லை. 

அட்டை மாதிரி உறிஞ்சுகிறான். 
290
 

அட்டை மாதிரி ஒட்டிக் கொள்கிறான். 

அட்டையை எடுத்துத் தொட்டிலில் கிடத்தினாலும் அது கிடக்கும் குட்டையிலே. 

அட்டையை எடுத்துத் தொட்டிலில் விட்டாற்போல. 

அட்டையை எடுத்து மெத்தையில் வைத்தாலும் செத்தையைச் செத்தையை நக்கும். 

அட்டையைக் கட்டிச் சட்டியிலே போட்டாலும் அது கிடக்குமாம் சாக்கடையில். 

	(பா-ம்.) சகதியிலே.


அட்டையைக் கழுவிக் கட்டையில் கிடத்தினாலும் அது கிடக்குமாம் சகதியிலே. 

அட்டையைப் பிடித்து மெத்தையில் வைத்தது போல. 

அடக்கத்துப் பெண்ணுக்கு அழகு ஏன்?


	(பா-ம்.) அடக்கம் உள்ள.


அடக்கம் ஆயிரம் பொன் பெறும். 

அடக்கம் உடையார் அறிஞர்; அடங்காதார் கல்லார். 
300
 

அடக்கம் உள்ளவன் பொருளுக்கு ஆபத்து இல்லை. 

அடக்கமே பெண்ணுக்கு அழகு; 

அடக்குவார் அற்ற கழுக்காணியும் கொட்டுவார் அற்ற மேளமும் போலத் திரிகிறான். 

அடங்காத பாம்புக்கு ராஜா மூங்கில் தடி. 

அடங்காத பிடாரியைப் பெண்டு கொண்டது போல. 

அடங்காத பிள்ளைக்கு ஒரு வணங்காத பெண். 

அடங்காத பெண்சாதியால் அத்தைக்கும் பொல்லாப்பு: நமக்கும் பொல்லாப்பு. 

அடங்காப் பெண்டிரைக் கொண்டானும் கெட்டான்; அறுகங்காட்டை உழுதவனும் கெட்டான். 

அடங்காத மனைவியும் ஆங்காரப் புருஷனும்.

அடங்காத மாட்டுக்கு அரசன் மூங்கில் தடி. 
310
 

அடங்கின பிடிபிடிக்க வேணுமே அல்லாமல் அடங்காத பிடி பிடிக்கலாகாது.

அடடா கருக்கே அரிவாள் மணை சுருக்கே!

